
Inatsisartut suleriaasianni § 37 naapertorlugu umiarsuaq sinersortaat Sarfaq Ittuk pillugu 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma kinguliani ataasiakkaarlugit allanneqarput, 
akissummillu malitseqarlutik. 

Apeqqut 1: Umiarsuup sinersortaatip Sarfaq Ittuup ilaasunik angallassisinnaanera 
qaqugumut killeqarpa? 

Akissut: Arctic Umiaq Line-p 2025 ilanngullugu kiffartuussinermut isumaqatigiissummut 
maanna atuuttumut sinaakkusiussat iluanni sinersorluni angalatitsinissaa 
naatsorsuutigineqarpoq. Kiffartuussinermut isumaqatigiissummi imm. 1.02 
kiffartuussinermut isumaqatigiissutip piumasaqaatinik allannguiffigineqarluni 
allannguiffigineqaraniluunniit sivitsorneqarsinnaanerata 
isumaqatiginninniutigineqarnissaanut periarfissamik imaqarpoq. 

Tassalu angalanissanut pilersaarutip naqinneqarsimasup 2025-p naanissaata tungaanut 
ingerlaannarnissaa naatsorsuutigineqarpoq, tassungali Qeqertarsuup 
angallavigineqarnissaa eqqarsaatigineqanngilaq, taamaallaat 2022-mi ukiorneraniit 
angallavig ineqalertussaam mat. 

Tamatuma saniatigut Arctic Umiaq Line-mut kiffartuussinermut isumaqatigiissut 
innersuussutigissavara, taannalu Naalakkersuisut nittartagaanni uani tamanit 
pissarsiarineqarsinnaalluni saqqumitinneqarpoq: 

https:/lnaalakkersuisut.gllkl­
GUNaalakkersuisutlNaalakkersuisogarfiitllANN/lnfrastrukturlServicekontrakter 

Apeqqut 2: Umiarsuup sinersortaatip Sarfaq Ittuup taartissaanik 
pilersaaruteqartoqarpa? 

Akissut: Arctic Umiaq Line-mit Naalakkersuisut ilisimatinneqarput, ingerlatseqatigiiffimmiit 
siunissami pissusiusussat misissoqqissaarneqartut. Naalakkersuisut aamma Arctic 

Umiaq Line-p 2022-mi oqaloqatigiinnermik aallartitsinissartik naatsorsuutigaat. 

Neriuppunga qulaani allaqqasuni apeqquteqaatitit akineqartut. 

Inussiarnersumik inuulluaqqusillunga 

